
 2023/24 香港学校戏剧节 

Hong Kong School Drama Festival 2023/24 

 

IMPORTANT NOTE  重要告示: 

This script is only for reference purpose. Rights for performance or adaptation is protected by copyright 

and their permission must be sought from the author. 

以下剧本只作参考用途，如欲采用或改编，须先取得作者同意。 

 

学校名称 : 圣若翰天主教小学 

Name of School : ST. JOHN THE BAPTIST CATHOLIC PRIMARY SCHOOL 

剧名 Name of Play : 舞出色 

剧作者 Script writer  : 何绮慧老师、蔡美云老师 

 

故事大纲 Synopsis : 

 
 

故事讲述一个沉迷韩国组合的学生,在网上观看一段 90 年代歌舞片段,一边睇一边嘲笑又老土又不

合潮流的舞蹈风格,觉得广东歌比不上韩国歌,忽然发现自己身处九十年代,四周的人的服饰亦非常

老土,甚至自己亦成为跳怀旧舞成员之一…… 

第一场 

(舞蹈团正在彩排〝跳舞街〞) 

何团长： 呢度跳得唔好，又唔齐，由呢度再开始过……埋位。 

【灯效】 

【音乐入：(歌曲)〝跳舞街〞】 

【灯亮】  

何团长： 都几好，头先嗰次都唔错，依家补补妆，休息吓再练过。 

 (众舞蹈员忙着补妆) 

朱妈 VO :  (拍门声)朱女，又匿埋上网唔出嚟食饭? 

朱女 VO : EXO、BTS、Twice ……韩星啲舞真系好劲，我都好想学佢地…… 

朱妈 VO : 讲乜都冇用，读书最紧要，有时间就温吓书，做吓家务。 

朱女 VO : 同你讲理想 …… 简直系对牛弹琴! 

朱妈 VO： 哎呀！驳咀驳舌？即刻停咗个机出嚟食饭！ 

朱女： 哦!停咪停……停呀 …… 点解停唔到……仲有怪声……唔通坏机? 

朱女： (拿着 IPAD 出台) 停呀! 

朗朗： (推櫈入台，拿着戏服) 快啲换衫啦! 

叶秘书： (拿着化妆扫)仲唔化妆? 

豪仔： (拿着梳)仲未 SET 头 ? 

Miss Emily： (拿着鞋) Where are your dancing shoes? 

何团长： (拿着喇叭大叫)成班人又偷懒? 仲唔去练舞? 

众人： 系团长! (回后台) 

朱女： (惊慌地) 呀! 究竟我去咗边度呀? 

(灯暗) 

第二场 

 

【音乐入 ── 歌曲：〝每天爱你多一些〞】 

【灯亮】 

(排练室内-休息时间) 

欣欣： (拿着演唱会飞入，众人追着) 哈哈！我扑咗 3 日 3 夜先扑到 2 张演唱会飞，仲系握手位添

呀! 

尧尧： 华仔演唱会?我钟意呀! 

轩仔： 唓！华仔有乜好？跳舞最劲梗系城城啦！ 

晖哥： 哈哈！城城？唔系呀嘛？听歌梗系听学友啦! 

晖哥、思思、

颖颖： 

Leon 最有型话，Sayonara O Sayonara O，是我的我的宝贝亲爱……演唱会，我哋都钟意

呀！ 

(众人抢飞) 

雅鋭： (抢到) YEAH！我抢到 EXO 嘅演唱会飞啦！ 

众人： EXO? 

欣欣： 咩 EXO ?系哥哥演唱会喎! 

雅鋭： 吓? (飞起，众人在空中抢飞) 比返你……   

尧尧： 你唔要，我要 。(狂锡演唱会飞) 

(欣欣抢回演唱会飞) 

尧尧： (大叫)我张飞呢? 

朱朱： 欣欣，哥哥系我偶像，你睇演唱会帮我攞个签名呀! 

欣欣： 好呀!够钟睇演唱会啦! BYE BYE! (回后台) 

(众人追住琳琳) 

众人： 我又要…… 

雅鋭： (周围望，自言自语) 呢度系…系…「舞出色舞蹈学院」？呢度咁鬼死老土！(继续周围望，

自言自语) 

朱朱： (拍雅鋭) 喂，你新嚟架？我系朱朱，我哋做个朋友呀！我买咗对新跳舞鞋，希望可以跳好

啲！你过嚟，我着比你睇吓。(台右坐下，试鞋) 

朱女： 哗！坚老土喎！(近睇朱朱)你叫朱朱？我都有个朱妈，睇真啲你个……你同我朱妈后生时

个样都几似。 

朱朱： 系？都系有粒墨…… 

(团长拿着表格，众人追着) 

团长： 你哋想我做你哋嘅推荐人? 

朗朗： 当然，团长一定系推荐最优秀嘅舞蹈员参加舞蹈比赛，所以我就系你唯一嘅选择。 

芯芯： 咁你就错啦！我能歌善舞，点拣都系拣我啦! 

豪仔： 喂!你哋当我死架？睇我个样就知我系偶像派，我赢梗，仲唔系推荐…… 

芯芯： (推豪仔) 推你出局就有份! 

豪仔： 喂!君子动口不动手呀! (打芯芯) 

芯芯： (躲在团长后面)团长，救命呀！豪仔打女仔呀！ 

团长： 你睇吓你哋，点出大场面? 

朱女： 团长，我又想参加比赛，我要跳 EXO、BTS、Twice ……啲劲舞。  

众人： 你讲紧乜舞? 

朱女： 潮流兴呀! 

朱朱： 虽然我唔识跳你讲嗰啲劲舞,不过我都想参加比赛。 

团长： 咁……不如，你哋组队参赛啦！ 

众人： 同佢? 

团长： 你哋谂掂再搵我。(回后台) 

朱女： (追着团长) 团长，你听我讲…… 

朗朗、芯芯、

豪仔： 

我点都唔会同朱朱一齐参加比赛。 

芯芯： 听讲朱朱买咗对新鞋。 

朗朗：  你话如果佢冇咗对鞋会点呢?哈哈… 

(三人商量秘密) 

(朗朗、心芯、豪仔用较剪以型体动作破坏朱朱对鞋) 

【灯暗】  

  

  

  

  

  

  

  

  


